
1. Անհրաժեշտությունը
Նախագծի ընդունումը պայմանավորված է Փոխվարչապետ Մհեր Գրիգորյանի մոտ 2024 թվականի նոյեմբերի 8-ին կայացած ՀՀ-ԵՄ ՀԸԳՀ կիրարկման միջգերատեսչական հանձնաժողովին կից ՀԸԳՀ ճանապարհային քարտեզի նորացման աշխատանքային խմբի անդրանիկ նիստի NՓՎ/154-2024 արձանագրության հանձնարարականներով, ՀՀ քաղաքաշինության կոմիտեի ՀՀ փոխվարչապետ Մհեր Գրիգորյանին և ՀՀ արդարադատության նախարարություն ուղղված 06.12.2024թ N01/21/19253-2024 պատասխան գրությամբ ներկայացված առաջարկով, 2025 թվականի փետրվարի 11-12-ին ԵՄ օժանդակությամբ կազմակերպված  <Support to CEPA Monitoring, implementation and Communication>  դասընթացի արդյունքներով, ՄԱԿ-ի «Կայուն զարգացման 2030 օրակարգում» ներառված կայուն զարգացման 7-րդ և 11-րդ նպատակների,  «Քաղաքաշինության մասին» ՀՀ օրենքի, ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված միջոցառումների  կատարման անհրաժեշտությամբ:
1. Ընթացիկ իրավիճակը և խնդիրները
Ներկայումս  ՀՀ քաղաքաշինության կոմիտեն իրեն վերապահված գործառույթների կատարման հիմքում դիտարկելով ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված առաջնահերթությունները յուրաքանչյուր տարի արդիականացման, տեղայնացման և կամ նոր շինարարական նորմերի մշակման համար 2018 թվականից ի վեր, և մասնավորապես 2020թվականից նախաձեռնում է (պատվիրակում է)  թվով 15-20 նորմատիվատեխնիկական փաստաթղթերի  մշակման և տեղայնացման աշխատանքներ:
Մասնավորապես՝
ՀՀ 2024-2026թթ և 2025-2027թթ ՄԺԾ ծրագրերով 2025թվականի համար նորմատիվատեխնիկական փաստաթղթերի մշակման և տեղայնացման աշխատանքների մասով մրցութային գործընթացները կազմակերպվել են թվով 22 փաստաթղթերի համար (բացառությամբ 1-ի` <Ալյումինե կոնստրուկցիաների>, որի մշակումը գնահատվել է որպես ոչ նպատակահարմար)՝ առանց նախատեսելու առաջնահերթ մոտարկման ենթակա ԵՄ նորմերի (ստանդարտների) թարգմանության և մասնակի տեղայնացման աշխատանքների, որոնք Կոմիտեի կողմից գնահատվում են, որպես բավականաչափ բարդ, ծախսատար և մասնագիտական հատուկ կարողություններ պահանջող գործընթաց:
Հաշվի առնելով այն հանգամանքը, որ ՀՀ փոխվարչապետ Մհեր Գրիգորյանի համապատասխան հանձնարարականը տրվել է 2024 թվականի տարեվերջին,  ՀՀ քաղաքաշինության կոմիտեի 2025թ բյուջետային հայտի հաստատումից հետո՝ և գրեթե ՀՀ կառավարության 2024 թվականի դեկտեմբերի 27-ի N2060-Ն որոշման ընդունման ժամանակահատվածում՝  <Հայաստանի Հանրապետության 2025 թվականի պետական բյուջեի կատարումն ապահովող միջոցառումներում> ներառվել են միայն թվով 22 նորմերի (հիմնականում Խորհրդային տարիներին ընդունված, ռուսալեզու և ոչ արդիական նորմերի) մշակման/տեղայնացման աշխատանքները:
Մինչև 22 (բացառությամբ 1-ի` <Ալյումինե կոնստրուկցիաների>, որի մշակումը գնահատվել է որպես ոչ նպատակահարմար) շինարարական նորմերի գնման գործընթացների կազմակերպումը Կոմիտեի պատասխանատու ստորաբաժանումը թեև այդ նորմերի տեխնիկական առաջադրանքներով նախատեսել էր որպես առաջնահերթություն ԵՄ նորմերին համապատասխանեցման գործընթաց՝ սակայն ուսումնասիրելով նախորդ տարիների փորձը և մասնագիտական կազմակերպությունների կարողությունները, եզրահանգել է, որ ԵՄ նորմերի/ստանդարտների մոտարկման՝ թարգմանության և տեղայնացման համար կպահանջվի շատ ավելի մեծ և արդի հմտություններ ունեցող աշխատանքային ու ֆինանսական ռեսուրս, ինչը ևս մեկ անգամ հիմնավորվեց նաև Կոմիտեի պատասխանատու ստորաբաժանման աշխատակիցների 2025թ փետրվարի 11-12-ին կազմակերպված <Support to CEPA Monitoring, implementation and Communication>  դասընթացին մասնակցության արդյունքներով:
Այս եզրահանգման արդյունքում նպատակահարմար է համարվել 2025թ հաստատված բյուջետային ծրագրի կատարումն ապահովել <ավանդական> մրցույթների կազմակերպմամբ, նախորդ տարիների համարժեք ծախսերի (անալոգիայի սկզբունքով)  շրջանակներում և մինչև դրանց ավարտը հստակեցնել այն ԵՄ նորմերի/ստանդարտների  ցանկը, որոնք առաջնահերթ ենթակա են թարգմանության և տեղայնացման:
ՀՀ ֆինանսների նախարարության դիտարկման վերաբերյալ՝ 51% տնտեսված միջոցների մասին համառոտ տեղեկատվություն-պարզաբանում
Նորմերի մշակման մրցութային գործընթացները հայտարարվել են ավելի նվազ գներով, քան նախատեսվել էր ՀՀ 2025թ պետական բյուջեով, սակայն ոչ պակաս քան նախորդող 2023-2024թթ բյուջետային տարիներին, հաշվի առնելով այն հանգամանքը, որ ԵՄ նորմերին մոտարկված 23 շինարարական նորմերի ձեռքբերումն առանց նախապես տեխնիկական թարգմանչական աշխատանքի (ինչը կպահանջեր հատուկ կարողություններ և էլ  ավելի մեծ ֆինանսական միջոցներ) չի հաջողվի և չի  հանգեցնի ակնկալվող արդյունքի: 
Նշված եզրահանգման  հետևանքով  առանձնացվեցին թվով 7 կարևորագույն ուղղություններ ԵՄ ոլորտային նորմերի ձեռք բերման մասով, որոնց համար որոշվեց կազմակերպել առանձին մրցույթներ, առանձին մշակված տեխնիկական առաջադրանքների համաձայն (թեև համանուն նորմերի մշակման <ավանդական> գործընթացն արդեն կազմակերպվել էր):
Հատկանշական է, որ  թեև ՀՀ 2025թ պետական բյուջեով նախատեսվել էին ավել մեծ ֆինանսական միջոցներ (մշակման ենթակա 23 նորմերը ԵՄ նորմերին հնարավորինս մոտարկելու համար), քան նախորդող տարիներին, սակայն հետագայում ոլորտում առկա նվազ մասնագիտական ռեսուրսի, նախորդող տարիների նմանատիպ փորձի  գնահատմամբ պարզ դարձավ, որ ակնկալիքները հիմնավոր չեն և անգամ ավելի մեծ ֆինանսական միջոցների տրամադրմամբ՝ դրանք գրեթե անհնարին և ոչ իրատեսական են:
Ուստի, 2025թ Ծրագրից տնտեսված միջոցներն առաջացել են թե՛ հայտարարված մրցութային գնային ավելի նվազ առաջարկների և  թե՛ մասնակիցների գնառաջարկների հիմքով, ինչը կանխատեսելի չէր՝ իր բնույթով ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված նոր գործառույթի/միջոցառման և նոր մոտեցումների իրավիճակում:
Հարկ է նշել նաև, որ դեռ 2024 թվականի դեկտեմբերի 6-ի Կոմիտեի N01/21/19253-2024 գրությամբ Կոմիտեն ՀՀ փոխվարչապետին և ՀՀ արդարադատության նախարարություն էր ներկայացրել հիմնական նորմատիվատեխնիկական փաստաթղթերի այն ցանկը, որն առաջնահերթ կարիք ունի ԵՄ նորմերին մոտարկման:
Մասնավորապես առաջարկվել էր.
· Տրանսպորտային ենթակառուցվածքներ (ավտոմոբիլային ճանապարհների կառուցում, վերակառուցում և ընդհանուր օգտագործում, օդանավակայաններ և երկաթուղիներ)։
· Ինժեներական համակարգեր (գազամատակարարման համակարգեր, ջրային ապահովման, մատակարարման համակարգեր, օդափոխման և ջեռուցման համակարգեր, կոյուղու համակարգեր):
· Շենքերի և շինությունների մատչելիություն և հասանելիություն (հաշմանդամություն ունեցող անձանց համար շենքերի ու շինությունների հասանելիություն)։
· Շենքերի և շինությունների սեյսմակայունություն, հարկայնություն։
     Հատկանշական է, որ Եվրոպական նորմերի հիմնական հատորները 10-ն են:
    Դրանք թեև իրենց կառուցվածքով և կազմով տարբերվում են ՀՀ տարածքում գործող նորմատիվ ակտերից, սակայն բավականաչափ համադրելի են բովանդակային առումով, ծավալուն և արդիական են,  առավել հագեցած են մանրամասն կարգավորումներով և մատչելի ձևակերպումներով կիրառության համար:
3.Առաջարկվող լուծումները
Ներկայումս Կոմիտեի պատվիրատվությամբ կազմակերպվել են թվով 22 նորմատիվատեխնիկական փաստաթղթերի մշակման (բացառությամբ 1-ի` <Ալյումինե կոնստրուկցիաների>, որի մշակումը գնահատվել է որպես ոչ նպատակահարմար), տեղայնացման աշխատանքների մրցութային գործընթացներ, որոնցից թվով 21-ի համար առկա են կնքված պայմանագրեր, միայն մեկ փաստաթղթի մասով մրցույթը չի կայացել:
Տվյալ նախագծով առաջարկվում է նախատեսել կապիտալ միջոցներ նաև թվով 7 նորմատիվ փաստաթղթերի (Եվրոկոդերի հատորների մի հատվածի) ԵՄ նորմերին մոտարկման՝ թարգմանության և տեղայնացման համար, որը նախադեպային է և դիտարկվում է որպես պիլոտային ծրագիր՝ 225.0մլն.դրամ ընդհանուր գումարով:
1. «Ընդհանուր օգտագործման ավտոմոբիլային ճանապարհներ, տրանսպորտային ենթակառուցվածքներ»՝ 40.0մլն.դրամ,
2. «Երկաթուղիներ»՝ 40.0մլն.դրամ, 
3. «Օդափոխության, ջեռուցման, օդի լավորակման համակարգեր»՝ 25.0մլն.դրամ, 
4. «Օդանավակայաններ»՝ 40.0մլն.դրամ, 
5. «Ավտոլիցքավորման կայանների կազմակերպում, հրդեհաշիջում»՝ 25.0մլն.դրամ,
6. «Ինժեներագեոդեզիական հետազննում»՝ 25.0մլն.դրամ,
7. «Շենքերի և շինությունների հրդեհային անվտանգություն»՝ 30.0մլն.դրամ:
       Կոմիտեի դիտարկմամբ վերը նշված ուղղությունները առաջնահերթ են և պահանջում են արդի կարգավորումներ, որոնք ընդունված են միջազգայնորեն և համարվում են օրակարգային նաև ՀՀ տարածքում իրականացվող կառուցապատման ծրագրերում դրանք կիրառելու համար:

Ծախսերի հաշվարկի վերաբերյալ

         Փաստաթղթի կամ մանր տառաչափով մշակված (օրինակ՝ ԵՆ 1990-Եվրոկոդ 0, ԵՆ 1991-Եվրոկոդ 1…..) հատորի ծավալը կարող է տատանվել 100-ից մինչև 300թերթ, որի տեխնիկական թարգմանությունը 1 թերթի կտրվածքով  կարող է կազմել 7.0-10.0հազ.դրամ: Ուստի նվազագույն ծավալի պարագայում այն կկազմի 7.0հազ.դրամx100թերթ= 7000.0հազ.դրամ
          Թարգմանված փաստաթղթի տեղայնացումը պետք է կատարվի աշխատանքային խմբի, 3-4 աշխատակիցների կողմից, որը կպահանջի մասնագիտական բարձր որակավորում՝ առկա կարգավորումները թարգմանված փաստաթղթի հետ համադրելու և դրանք տեղայնացնելու նպատակով: Ուստի 30.0մլն դրամ արժեքով «Շենքերի և շինությունների հրդեհային անվտանգություն» նորմի մասով նախ այդ գումարը կնվազի ԱԱՀ՝ 20%-ի չափով, կունենանք 24.0մլն.դրամ, որից 7.0մլն.դրամը կհատկացվի թարգմանչին, իսկ 17.0 մլն.դրամը 3-4 աշխատակցի միջև կբաշխվի որպես աշխատավարձ: Եթե աշխատանքների համար սահմանվի 300 օրացուցային օր՝ 10 ամիս, ապա 4 աշխատակցի մասով յուրաքանչյուրի ամսական աշխատավարձը կկազմի 425.0հազդրամ, իսկ եթե վարձատրվի 3աշխատակից՝ ապա աշխատավարձի չափը կկազմի շուրջ 560.0հազ.դրամ:
      Ակնհայտ է նաև, որ խորհրդատվական ծառայությունների մրցութային գնման պարագայում այս ցուցանիշները կարող են նվազել:

         2025թ պետական բյուջեով  նախատեսվող ծախսերի վերաբերյալ

      Դիտարկելով 2025թ բյուջետային տարվա մնացորդային ժամանակահատվածը շուրջ 8 ամիս ժամկետը), որի ընթացքում հնարավոր կլիներ ԵՄ նորմերի մրցութային գնման գործընթացների կազմակերպումը և համապատասխան փաստաթղթերի թարգմանության և տեղայնացման աշխատանքների ապահովումը, ապա պարզ է դառնում, որ տվյալ բյուջետային տարվա ընթացքում նշվածի իրականացումը իրատեսական չէ, ուստի և 2025թ պետական բյուջեով ամբողջական ֆինանսավորման անհրաժեշտությունը բացակայում է: Ելնելով վերոգրյալից՝ Քաղաքաշինության կոմիտեի պատասխանատու ստորաբաժանումը առաջարկել է 2025թ նախատեսել միայն  կանխավճարի գումարներ՝ Կոմիտեի գնային առաջարկի 30%-ին համարժեք (67.5մլն.դրամ): Ուստի, 7 փաստաթղթերի գնման գործընթացները կկազմակերպվեն ամբողջական գներով, սակայն 2025թ կնախատեսվեն ընդամենը կանխավճարի գումարներ, ըստ անհրաժեշտության կարող է նախատեսվել նաև փուլային վճարման գործընթաց:   
2.1 Կապը ռազմավարական փաստաթղթերի հետ
ՀՀ կառավարության ապրիլի 8-ի <ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Լ որոշում
Կետ 35՝ 
<35. Քաղաքաշինության բնագավառի առաջնահերթ ռազմավարական նպատակներից է քաղաքաշինական գործունեությունը կարգավորող նորմատիվ իրավական փաստաթղթերի մշակումն ու շարունակական արդիականացումը, դրանց ներդաշնակեցումը միջպետական (տարածաշրջանային), եվրոպական և միջազգային նորմերին:>

[bookmark: _GoBack]<38. Նախատեսվում է ստեղծել քաղաքաշինական նորմատիվ փաստաթղթերի ազգային համակարգ՝ հիմքում դնելով նախկինում մշակված փաստաթղթերը, միջպետական (տարածաշրջանային), Եվրասիական տնտեսական միության, եվրոպական և միջազգային նորմերը՝ ապահովելով վերջիններիս հետ համահունչ ներդաշնակեցում:>

ՀՀ կառավարության 2021 թվականի նոյեմբերի 18-ի N 1902-Լ որոշում
Կետ 5.1.1՝ <5.1.1 ԵՄ անդամ պետությունների քաղաքաշինության ոլորտի ստանդարտների տեխնիկական թարգմանություն, մասնակի տեղայնացում:>

<Քաղաքաշինության մասին> ՀՀ օրենք
Հոդված 10.1
<5.1) ՀՀ քաղաքաշինության կոմիտեն հաստատում է քաղաքաշինական նորմատիվատեխնիկական փաստաթղթերը>
1. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտե 
Ակնկալվող արդյունքը
Քաղաքաշինության ոլորտում գործող սուբյեկտների համար իրավահավասար պայմանների ստեղծում, ոլորտի արմատական բարեփոխում (կառույցների ինֆորմացիոն մոդելավորման նախագծերի մշակումից մինչև կառուցապատման ծրագրեր)՝ քաղաքաշինական սուբյեկտների միջև՝ Պատվիրատու-Կապալառու հարաբերությունների հստակեցում, վստահության ամրապնդում, քաղաքաշինական օբյեկտների որակական ցուցանիշների բարձրացում, գնահատման իրական ծախսերի կանխատեսում և հաշվարկ:

